Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako galdera, Nafarroan merkataritza-enpresen eratzeari dagokionez 2015aren aldean joera negatiboak jarraitzeko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Garapen Ekonomikorako lehendakariordeak Osoko Bilkuran ahoz erantzun dezan:

Espainiako Erregistratzaileen Elkargoaren Merkataritza Estatistikaren arabera, 2016ko lehen sei hilabeteetan merkataritza-sozietateen eratzeen kopurua % 6 murriztu da, 2015eko aldi berarekin alderatuta; adierazle negatiboa izan duten autonomia-erkidego bakarretakoa izan da. Espainian, berriz, oro har, merkataritza-sozietateen eratzeen kopurua % 12,9 handitu da lehen seihilekoan.

Zure ustez, zer arrazoirengatik jarraitzen du Nafarroako Foru Komunitatean joera negatiboak, 2015. urtearekin alderatuta, merkataritza-enpresen eratzeari dagokionez?

Iruñean, 2016ko uztailaren 20an

Foru parlamentaria: Ana Beltrán Villalba

